
Dekretin e Presidentit té Republikés nr. 10850, daté 30.07.2018, “Pér kthimin e ligjit
nr. 39/2018 “Pér disa ndryshime dhe shtesa né ligjin nr. 8438, daté 28.12.1998, “Pér
tatimin mbi té ardhurat”, té ndryshuar.”

. Hyrje

Komisioni pér Ekonominé dhe Financat, né cilésiné e komisionit pérgjegjés, né mbledhjen e
datés 10.09.2018, shqyrtoi Dekretin e Presidentit t¢ Republikés nr. 10850, daté 30.07.2018,
“Pér kthimin e ligjit nr. 39/2018 “Pér disa ndryshime dhe shtesa né ligjin nr. 8438, daté
28.12.1998, “Pér tatimin mbi té€ ardhurat”, t€ ndryshuar.

Komisioni pér Ekonominé dhe Financat caktoi relator pér shqyrtimin e kétij dekreti, Znj.
Blerina Gjylameti.

Né mbledhjet e komisionit pér t€ dhéné vlerésimin e Qeverisé mbi Dekretin e Presidentin
ishte i pranishém Ministri i Financave dhe Ekonomisé Z. Arben Ahmetaj

1. Shqyrtimi i Dekretit té Presidentit né komision.

Presidenti i Republikés bazuar né nenin 85, té Kushtetutés sé Republikés sé Shqipérisé ka
depozituar prané Kuvendit, Dekretin nr. 10850, daté 30.07.2018, “Pér kthimin e ligjit nr.
39/2018 “Pér disa ndryshime dhe shtesa né€ ligjin nr. 8438, daté 28.12.1998, “Pér tatimin mbi
té ardhurat”, t€ ndryshuar.”

Bazuar né nenin 27, pika 7, té Rregullores sé Kuvendit, ky dekret, éshté futur automatikisht
né programin e punés sé Kuvendit.



Komisioni pér Ekonominé dhe Financat, me cilésiné e komisionin pérgjegjés, bazuar né nenit
86, dhe 32-38 té Rregullores sé Kuvendit, e merr né shqyrtim kété dekret vetém pér céshtjet
e paragitura nga Presidenti i Republikés, pra konkretisht shqyrton vetém c¢éshtjet e ngritura
lidhur me nenin 6 té ligjit nr. 39/2018 “Pér disa ndryshime dhe shtesa né ligjin nr. 8438, daté
28.12.1998, “Pér tatimin mbi t€ ardhurat”, t€ ndryshuar.”

Presidenti i Republikés né arsyetimin e tij pér kthimin e ligjit, éshté mbéshtetur kryesisht né
dy elementé si mé poshté:

¢ Iniciativa nuk pérmbush objektivat social té shtetit Shqiptar té pércaktuara né nenin
59 té Kushtetutés.

e Ndryshimet e propozuara jané té pa argumentuara nga ana ekonomike dhe kané sjellé
njé ulje/reduktim té barrés fiskale népérmjet aplikimit t& sistemit té ri té tatimit pér
bizneset e lojérave té fatit

Pér té béré njé analizé mé té ploté té kétyre pretendimeve po i analizojmé ato me radhé.

Pér sa i pérket pretendimit pér mos pérmbushje té objektivave social, té pércaktuara né nenin
59 té Kushtetutés, vlerésojmé se nuk jané té bazuara pasi Ligji nr. 39/2018 “Pér disa
ndryshime dhe shtesa né ligjin nr. 8438, daté 28.12.1998, “Pér tatimin mbi té ardhurat”, i
ndryshuar, nuk ka né fokus dhe nuk lidhet né ményré té drejtpérdrejté me asnjé prej
objektivave social té parashikuara né nenin 59 té Kushtetutés, pasi ky ligj rregullon ményrén
e taksimit té tatimit mbi t& ardhurat. Pavarésisht nga kjo né hartimin e tij, si¢ &éshté evidentuar
edhe nga Presidenti, Qeveria dhe Komisioni pér Ekonominé dhe Financat, kané mbajtur né
konsideraté disa elementé specifik qé lidhen apo jané né vazhdén e gjithé lehtésirave dhe
politikave e objektivave socialé té Qeverisé si¢ éshté reduktimi/ulja e normés sé tatim fitimit
nga 15% né 5% pér biznesin e vogél dhe té mesém, pér fermerét qé pérfshihen né shoqérité e
bashképunimit bujgésor si dhe pér ato biznese gé operojné né fushén e agroturizmit.

Neni 6 i ligjit nr. 39/2018, synon riformulimin e paragrafit t€ dyté té nenit 38 “Dispozita
kalimtare” me géllim saktésimin e pérkufizimit t& t& ardhurave bruto nga loja pér té gjitha
kategorité e lojrave té fatit si dhe unifikimin e kétij paragrafi me pércaktimet e tjera té béra né
ligjet e fushés, duke mundésuar zbatimin mé miré té dispozités dhe pér rrjedhojé té ardhura
té shtuara né Buxhetin e Shtetit té ardhura kéto qé do ti shérbejné ndér té tjera edhe realizimit
té métejshém té objektivave socialé dhe reformave té ndérmarra aktualisht nga Qeveria.

Lidhur me argumentin e Presidentit se ndryshimet e propozuara jané té pa argumentuara nga
ana ekonomike dhe se ka ulje/reduktim té barrés fiskale népérmjet aplikimit té sistemit té ri té
tatimit pér bizneset e lojérave té fatit pérmes pérdorimit t€ konceptit “t€ ardhura bruto” dhe jo
“xhiro vjetore”, e konsiderojmé jo té drejté pér argumentet e méposhtme:

Rregullimi i marrédhénieve gé lindin né fushén e tatimit mbi té ardhurat personale, tatimit
mbi fitimin si dhe té tatimit té mbajtur né burim té té ardhurave, béhet pérmes ligjit nr. 8438,
daté€ 28.12.1998 “Pér tatimin mbi té ardhurat” i ndryshuar, i cili né nenin 4 shkronja “gj” ka
pércaktuar, se tek té ardhurat nga njé burim né Republikén e Shqipérisé, pérfshihen ndér té
tjera edhe té ardhurat nga lojérat e fatit. Pra ligji organik, gé rregullon tatimin mbi té ardhurat,
né frymén e tij ka pércaktuar se baza e taksueshme éshté “e ardhura” dhe jo “xhiroja”. Ky
koncept pérbén edhe frymén e ligjit né térésiné e tij dhe pér té gjitha llojet e aktiviteteve né
ményré té unifikuar dhe né kété kontekst edhe lojérat e fatit duhet “t’i binden” kétij rregulli.



Né vijim té argumentit t&€ mésipérm, theksojmé se edhe veté ligji organik nr. 155/2015 “Pér
lojérat e fatit né Republikén e Shqipéris€”, té€ ndryshuar, ka t€ njéjtin qéndrim lidhur me
normén dhe bazén e taksimit té lojérave té fatit. Késhtu, sipas nenit 52, pika 2 té kétij ligji “7¢
ardhurat bruto nga loja pér té gjitha kategorité e lojérave té fatit tatohen né masén 15 pér
qind, pérveg rasteve té parashikuara ndryshe me ligj té vegcanté.”, ndérsa né nenin 4 pika 40,
té po kétij ligji pércaktohet se “Té ardhurat bruto nga loja” éshté shuma e mbetur
organizatorit nga diferenca midis shumés totale té luajtur nga lojtarét né lojérat e fatit dhe
shumés sé fituar prej tyre.” Pra si¢ qartésisht del nga dispozitat e sipércituara, ndryshimet
sipas nenit 6 té ligjin 39/2018, nuk e kané ulur nivelin e taksimit pér lojérat e fatit, ky nivel
ishte dhe mbetet 15% mbi té ardhurat bruto.

Né referencé té neneve té sipércituara té ligjit pér lojrat e fatit u shtua né dhjetor té vitit té
shkuar paragrafi né pikén 7, té nenit 38, me kété pérmbajtje:

“Té ardhurat e organizatoréve té lojérave té fatit tatohen me tarifén tatimore mbi té ardhurat
bruto, sipas kuptimit dhe pércaktimit né ligjet respektive té fushés, ligjit nr. 155/2015 “Pér
lojérat e fatit né Republikén e Shqipérisé”, € ndryshuar, dhe ligjit nr. 95/2013 “Pér miratimin
e marréveshjes sé licencés pér lotariné kombétare ndérmjet Ministrisé sé Financave, si
autoritet i autorizuar, dhe shoqgérisé “QesterreichischeLotterien”, GmbH, népérmjet
shogérisé “OLG Project”, sh.p.k.””.

Kjo shtesé gé miratua me ligjin nr. 105/2017 dhe u dekretua mé pas nga Presidenti i
Republikés me dekretin nr. 10686, daté 15.12.2017 dhe éshté e njéjté né pérmbajtje me
ndryshimin e béré né korrik me ligjin 39/2018 (objekt shqyrtimi) po né nenin 38, pika 7,
pérmes ndryshimit té paragrafit si mé poshté:

“Tatimi mbi lojérat e fatit, sipas nenit 52/2, té ligjit nr. 155/2015, “Pér lojérat e fatit né
Republikén e Shqipérisé”, té ndryshuar, aplikohet me shkallén 15 % mbi té ardhurat bruto
nga loja pér té gjitha kategorité e lojérave té fatit, pérfshiré Lotariné Kombétare té licencuar
sipas ligjit nr. 95/2013. E ardhura bruto nga loja éshté shuma e mbetur organizatorit nga
diferenca midis shumés totale té luajtur nga lojtarét né lojérat e fatit dhe shumés sé fituar prej
tyre.

Tatimi mbi fitimin llogaritet né pérputhje me dispozitat e kétij ligji.”.

Qéllimi pér unifikimin dhe saktésimin e parashikimeve té fundit té késaj dispozite té béré me
paketén fiskale 2018, né funksion té aplikimit korrekt dhe shmangies sé interpretimeve gjaté
zbatimit té saj, éshté evidentuar né relacionin shogérues té projektligjit dhe ka gqéné gjithashtu
objekt i diskutimit edhe né Komisionin pér Ekonominé dhe Financat.

Pér gjithé sa mé lart, vlierésohet se Dekreti nr. 10850, daté 30.07.2018, “Pé&r kthimin e ligjit
nr. 39/2018 “Pér disa ndryshime dhe shtesa né ligjin nr. 8438, daté 28.12.1998, “Pér tatimin
mbi té ardhurat”, t€ ndryshuar”, nuk géndron dhe si i tillé nuk mund t€ miratohet nga
Komisioni.

Né vijim, Kryetari i komisionit ritheksoi fakti se Dekreti i Presidentit t& Republikés né
pérmbajtjen e tij éshté i pavérteté, pér disa aspekte si vijon:

Ligji nr. 39/2018, “Pér disa ndryshime dhe shtesa né ligjin nr. 8438, daté 28.12.1998, “Pér
tatimin mbi t€ ardhurat”, t€ ndryshuar, nuk ka t& béjé me lojérat e fatit, por gartazi mundéson
uljen e tatim fitimit pér bizneset e vogla dhe t& mesme me xhiro deri né 140 milion leké né vit
duke e guar nivelin e tatimit nga 15% né 5%, reduktim ky gé do té pérfitohet nga data 1 janar
2019.



Ligji ka patur fokusin e garté edhe tek agroturizmi, biznese kéto gé do té favorizohen né
veprimtaring e tyre qé prej 1 janarit 2019, si pasojé e lehtésive fiskale qé ky ligj ka pércaktuar.
Gjithashtu né fokus té vecanté ky ligj ka patur edhe kooperimin me géllim rritjen e
produktivitetit né bujgési dhe blegtori, pra fshatin, duke favorizuar kété aktivitet pérmes uljes
sé tatim fitimit nga 15% né 5%.

Pérmes ligjit nr. 39/2018 “Pér disa ndryshime dhe shtesa né ligjin nr. 8438, daté 28.12.1998,
“Pér tatimin mbi té ardhurat”, té ndryshuar, nuk éshté béré ulje e normés sé tatimit mbi té
ardhurat pér lojérat e fatit. Definicioni i vendosur nga ligji nr. 39/2018, éshté i njéjti
definicionin i vendosur me ligjin nr. 155/2015 “Pér lojérat e fatit né Republikén e Shqipérisé”,
ndérkohé qé pér Lotariné Kombétare ka rritje t& normés sé tatimit pér té ardhurat e realizuara
nga ai aktivitet.

Dekreti i Presidentin realisht ka vetém njé vleré pér kété komision dhe gé konsiston né nxitjen
e diskutimit té métejshém pér lojérat e fatit. Eshté evident fakti se gé prej vitit 2015, nuk éshté
I&shuar asnjé licence e re pér lojérat elektronike té fatit apo dhe né bastet sportive si dhe fakti
i mos lejimit té ripértéritjes sé pikave té mbyllura té bastit né njé vend tjetér.

Ndryshe nga sa pretendohet né Dekretin e Presidentit, kjo mazhorancé né té gjitha kohérat ka
patur njé géndrim shumé té qarté pérkundrejt té ardhurave nga lojérat e fatit. Késhtu né vitin
2005 niveli i tatimit mbi té ardhurat nga lojérat e fatit ishte 23% pér organizatorin e lojérave
té fatit dhe mbi 20% pér lojtarét. Né vitin 2006, niveli i tatimit mbi té ardhurat u bé 0% pér
lojtarét dhe 20 % pér organizatorin e lojérave té fatit. Né vitin 2008, me aplikimin e taksés sé
sheshté, niveli i tatimit mbi té ardhurat u ruajt né masén 0% pér individét lojtaré dhe u reduktua
né 10% pér organizatorin e lojérave té fatit. Né vitet gé pasuan 2009-2013, tatimi mbi té
ardhurat ka géné né po kéto nivele. Ishte pikérisht viti 2008, viti i rritjes sé ndjeshme té
kompanive té lojérave elektronike té fatit dhe i kompanive té basteve sportive.

Né vitin 2014, sapo kjo maxhorancé erdhi né pushtet, tatimi mbi fitimin pér organizatorét e
lojérave té fatit u bé né masén 15%, nivel ky i konfirmuar edhe né vitin 2015 me ligjin e ri pér
lojérat e fatit si dhe u shtua edhe tatim fitimi mbi té ardhurat né masén 15 % edhe pér lojétarét
fitues, normé kjo taksimi gé mbahet edhe sot.

Pér gjitha sa mé sipér, Komisioni pér Ekonominé dhe Financat, vendosi mos miratimin e
Dekretit nr. 10850, daté 30.07.2018, “Pér kthimin e ligjit nr. 39/2018 “Pér disa ndryshime dhe
shtesa né ligjin nr. 8438, daté 28.12.1998, “Pér tatimin mbi té ardhurat”, t&€ ndryshuar.

Relator Kryetar

